
Abstrakti
Tema e cila është trajtuar në këtë punim diplome është shtëpia për të moshuar. Arsyeja e
përzgjedhjes së kësaj teme është që të sfidoja kreativitetin tim si dhe të rris aftësitë e mija
në projektim e këtyre kategorive të ndërtesave. Hapat e ndërmarra për hulumtimin e
këtyre llojeve te shtëpive për të moshuara është shqyrtimi i literaturave të ndryshme,
pastaj analiza të lokacioneve dhe veprat historike. Në këtë punim janë trajtuar ndërtesat
të banimit kolektiv për të moshuarit, shtrirja e këtyre objekteve në lokacion, lidhshmëria
me qytetin si dhe karakteristikat e këtyre objekteve. Në bazë të këtyre informatave arrita
që të përfundoj projektimin e ndërtesës që kam përzgjedhur ta punoj për temë të diplomës.
Me përfundimin e kësaj teme unë arrita të projektoj një kompleks banimi për të moshuarit
me një frymë të re të arkitekturës në Kosovë e cila ofron një ambient relaksues, të ngrohtë,
me vizura të bukura, për të moshuarit e regjionit të Gjilanit.

Fjalët kyqe:

Ambient relaksues, ngrohtësi, vizura, fryme e re arkitektonike.

MIRËNJOHJE / FALENDERIME

Arritjet e mia janë reflektim i dashurisë e përkushtimit të familjes time, të cilët pa
lodhshëm u munduan e sakrifikuan për suksesin tim.
Një falënderim tjetër i takon të gjithë profesorëve që u përkushtuan dhe dhanë
maksimumin për njohurit që kam fituar gjatë viteve të studimeve.
Veçanërisht mentorit tim, Dr. Lulzim Beqiri për ndihmën e vazhdueshme dhe mundësin
e dhënë për të punuar me të.

HYRJE

1.0 Definimi i shtëpive për të moshuar
“Ndërtesat për banim të përkohshëm apo të përhershëm, afatgjatë (gjerë në vdekje) të personave
të moshuar, janë objekte të cilat ofrojnë të gjitha kushtet për jetë optimale sociale, kulturore,
fetare e rekreative të këtyre personave.”1
Në shumë vende, të dhënat dhe ndryshimet demografike bashkëdyzohën me transformimet në
familjen tradicionale shumë gjeneratëshe. Të moshuarit jetojnë vetëm, duke përdorur mjete
informale për t'i përmbushur nevojat e tyre për shërbime apo duke u mbështetur në shërbimet
shëndetësore të shëndetësisë primare të cilat ofrojnë mbështetje joadekuate për kërkesat e tyre
të veçanta. Numri në rritje i popullsisë së moshuar, i kombinuar me ndryshimet në mënyrën se
si ata dëshirojnë të jetojnë vitet e fundit të tyre si dhe pritjet për një jetë të kualitetit të lart, krijon
edhe nevojën për opsione të reja të kujdesit institucional për këta persona. Modele të reja të
kujdesit dhe banimit për të moshuar konceptohet jo thjeshtë si objekte që ofrojnë shërbime të
kujdesit mjekësor por si shtëpi / vatra familjare për të moshuar. Këto qasje dhe ndryshime
kërkojnë edhe sisteme fleksibile që kombinojnë shërbimet me banimin. Plakja në vende të
ndryshme ka nevoja unike dhe specifike për atë vend.

Fig. 1 - Wozoco’s Apartment, Westelijke Tuinsteden Amsterdam, Netherlands

1

Mostaedi, Arian “Residences for the Elderly” - Architectural Design, LINKS, Barcelona, 1999

Fig. 2 - Wozoco’s Apartment, Westelijke Tuinsteden Amsterdam, Netherlands

1.1 Kultura e banimit dhe nevoja për ndërtesat shumëbanesore për të moshuarit

Shumë nga të moshuarit në vende të ndryshme nuk do të kalonin asnjëherë për të banuar në
objekte shumë banesore për të moshuar, të dizajnuara dhe projektuara enkas për këtë kategori.
Shumica do të qëndronin në shtëpitë e tyre dhe të mbështetën në familjet e tyre apo shërbimet
e bazuara në komunitet. Ambienti (i ndërtuar dhe ai natyror) ka një impakt të madhe në
kualitetin e jetës së këtyre personave të cilët kanë nevojë për më shumë mbështetje. “Nëse
dizajnohen në mënyrë të duhur, objektet shumë banesore për të moshuar mund të kontribuojnë
pozitivisht në pavarësimin e personave të moshuar, dinjitetin, shëndetin dhe kënaqësisë në jetën
e tyre. Nëse planifikohen dhe dizajnohen dobët, mund të shkaktoj “burgosje” konfuzion dhe
depresion te këta persona.”2

2

Eastman, Perkins “Building Type Basics for Senior Living” 2nd ed. Wiley, New Jersey, 2013

2.0 RËNDËSIA E LOKACIONIT DHE ORIENTIMIT

2.1 Lokacioni dhe ambienti përreth

Lokacioni është mjaft me rëndësi për vendosjen e këtyre ndërtesave, për arsye se këtyre
objekteve u nevojiten hapësira të hapura, me diellosje, pa zhurmë dhe ndotës tjerë larg rrëmujës
dhe stresit urban. Mirëpo, tendencat e fundit e kanë ndërruar qasjen e vendosjes së tyre, ku sot
gjithnjë e më shumë këto ndërtesa vendosen edhe në zona të dendura urbane, afër infrastrukturës
dhe transportit publik si dhe veprimtarive komerciale, sociale e kulturore. Në rrethina të
qyteteve dhe zona ku ka ambiente të hapura, kërkohet që raporti në mes sipërfaqes të ndërtuar
dhe asaj të lirë të jetë 10/3.

Fig. 3 – Senior Living Community, Shanghai,China

2.2 Orientimi

“Preferohet që orientimi i këtyre ndërtesave të bëhet në atë mënyrë që të ketë sa më shumë
diellosje dhe ndriçim, së këndejmi orientimi në lindje, jug-lindje si dhe 15° në jugperëndim,
janë drejtimet më të preferuara dhe me optimale për orientimin e kthinave posaqerisht
grupacionit të fjetjes. Ndërkaq, sa i përket orientimit verior, ky drejtim për vendet si i yni, me
dimra të gjatë dhe të ftohtë nuk preferohet aspak për orientimin e grupacionit të fjetjes, për më
tepër shumë vende me klimë të ashpër dimërore (p.sh. vendet Skandinave) e kanë të ndaluar me
norma projektuese ndërtimore orientimin e kthinave të fjetjes nga veriu.

2.3 Kapaciteti

Kapaciteti i këtyre ndertesave varet nga disa faktor, sidomos prej tipologjisë të tyre, mirëpo në
shumicën e rasteve sillet nga 80 – 150 shtretër, ndërsa madhësia më optimale është rreth 120
shtretër. Këto objekte duhet të sigurojnë banimin, fjetjen, ushqimin, rekreimin, terapitë si dhe
seksionin e integruar të mbikëqyrjes infermieriko-mjekësore.”3

3.0 DEMOGRAFIA NË BOTË
“Në mbarim të shekullit 20, jetëgjatësia e njeriut modern dhe mungesa e kohës nga ana e
gjeneratës së re për t'u kujdesur për të moshuarit, na bartin drejtë analizave të thellësishme të
ambienteve të reja dhe hulumtimit për një habitat të përshtatshëm për popullsinë e moshuar.
Arkitektura dhe teknikat e reja të konstruktimit ofrojnë një rang të gjerë të zgjedhjeve specifike
për të ndihmuar në përmirësimin e kushteve të jetës së njerëzve të moshuar.”4 Megjithatë si

3

4

Banush, Shyqeriu, Ndërtesat shumëbanesore për të moshuar - shtëpitë / rezidencat e të moshuarve
Eastman, Perkins “Building Type Basics for Senior Living” 2nd ed. Wiley, New Jersey, 2013

fenomen, ky është një problem i pazgjidhur social i komuniteteve Perëndimore. Problemi i
personave të moshuar është një problem për shoqërinë, po ashtu prezanton një sfidë stimuluese
për arkitektet. Popullsia e Botës e moshës 65 vjeçare e përmbi pritet të rritet nga 6.9% në 16.4%,
apo përafërsisht 1.53 miliard njerëz të moshuar në vitin 2050.
Në Shtetet e Bashkuara të Amerikës, 13% e popullsisë apo 40 milion njerëz janë të moshës mbi
65 vjeçare, e cila pritet të rritet në 19% apo 71 milion në vitin 2030.
Vendet Evropiane po ashtu janë duke u përballur me një plakje të shpejtë të popullsisë dhe
nivelit të ulet të lindjeve. Azia po ashtu është duke pritur për ardhjen e “tsunamit të plakjes”.
Në Japoni, tashmë kemi më shume njerëz mbi moshën 60 vjeçare se sa në atë ndër 29 vjeçare.
Ndërkaq, Republika e Kosovës ka 6% të popullsisë që i përkasin moshës 65 vjeçare e mbi
(popullsi e moshuar), ndërsa 61% e popullsisë janë të moshës 15 - 64 vjeçare (popullsi e
mesme).

Fig. 4 - Demography of the older above 65 years

3.1 Demografia e Kosovës
“Regjistrimi i fundit i plotë i popullsisë është bërë në vitit 1981, kur Kosova kishte 1.584.000
banorë. Vlerësime të vitit 2011 numri e popullsisë e vendosin në 1.733.872, ndërsa në burime
5

tjera hasen edhe shifra prej 2.200.000 burime të inteligjencës amerikane paraqesin vetëm
1.804.838, sipas vlerësimit më të fundit të korrikut 2009. Mërgimet e kosovarëve gjatë kësaj
periudhe, si dhe të rënët gjate luftës, kanë penguar rritjen e pritshme të popullsisë, me gjithë
shtimin natyror prej 12,7 për 1.000 banorë.
Popullsia e Kosovës përbëhet kryesisht nga komuniteti etnik shqiptar, që sipas burimeve formon
88 deri në 92 për qind të banorëve; sipas vlerësimeve të Entit Statistikor të Kosovës shqiptarët
përbëjnë 88% të popullsisë. Serbet janë komuniteti i dytë për nga madhësia me 5,3%, të
përcjellë nga turqit, boshnjaket, romet, ashkalinjtë, egjiptasit dhe goranet. Në Kosovë jeton
edhe një numër kroatësh dhe cërkezësh, ndërsa pjesëtarë që zyrtarisht i përkasin komunitetit
serb kanë kërkuar nga qeveria të njihen si komunitet malazias në vete. Ndërkohë, romët,
ashkalinjtë dhe egjiptasit, që shpesh futen në një tog të njohur si RAE ose tradicionalisht si
jevgj, vet identifikohen si etni të pavarura në baza të dallimeve historike ose kulturore.
Niveli i integrimit të pakicave jo serbe në shoqërinë kosovare është në përgjithësi i kënaqshëm.
Ndërkohë, përkundër përpjekjeve të qeverisë dhe shoqërisë civile kosovare, integrimi i
komunitetit serb po ecën ngadalë për shkak të pengesave të grupeve ekstremiste të
sponsorizuara nga qeveria e Serbisë dhe qarqe ultra nacionaliste serbe.
Veç shtimit të lartë natyror të sipër cekur, Kosova gëzon një popullatë shumë të re. Mosha
mesatare është 25,9 vjeç, 70% e popullsisë janë nën 30 vjeç, ndërsa 33% i përkasin moshave 014 vjeçare dhe vetëm 6% janë mbi 65 vjeç. Jetëgjatësia mesatare është 69 vjet; femrat jetojnë
afro 71 vjet, 4 më shumë se meshkujt. Lindshmëria është 16,3‰, ndërsa vdekshmëria 3,6‰.” 5

4.0 TIPET KRYESORE TË AKOMODIMIT DHE KUJDESIT PËR TË MOSHUAR

4.1 Tipet kryesroe të akomodimit dhe kujdesit për të moshuar në Evropë
Varësisht nga rrethanat socio-kulturore dhe qasja ndaj kësaj kategorie të personave janë
zhvilluar edhe koncepte të ndryshme për këto objekte për vende të ndryshme, gjithashtu edhe
terminologjia për to ndryshon nga vendi në vend. Në vendet Evropiane varësisht nga shkalla e

5

https://sq.wikipedia.org/wiki/Demografia_e_Kosov%C3%ABs

kujdesit që kërkohet për personat e moshuar, ekzistojnë tri tipa kryesore të akomodimit dhe
kujdesit për të moshuar dhe ato janë:
1. “ Shtëpitë për të moshuar janë njësi të vet-mjaftueshme për nevojat e personave të
moshuar në mënyrë që ata t'i shmangen shkuarjes në banesa për të moshuar për sa gjatë
të jetë e mundur.
2. Banesat për të moshuar ofrojnë shërbime për kujdes të banorëve të moshuar. Këto
institucione ofrojnë ushqim, rekreim, terapi, si dhe kujdes të integruar infermierikomjekësor.
3. Shtëpitë për të moshuar me kujdes sigurojnë kujdes për njerëzit që janë me sëmundje
kronike dhe kanë nevojë për përkujdesje mjekësore. Shpesh banoret ndahen në grupe
prej 8-10 personash, me një qëndrim lokal të përbashkët, kuzhine çaji ku edhe ushqimet
mund të shërbehen.”6

Fig. 5 – Standarded arkitekturale

4.2 Tipet kryesroe të akomodimit dhe kujdesit për të moshuar në SHBA

Në SHBA dhe Kanada në aspektin e dizajnit, projektimit dhe zhvillimit të objekteve për persona
të moshuar, ekzistojnë 10 tipologji të ndryshme përbrenda kornizës punuese për t'iu qasur
shumicës së nevojave specifike të këtyre personave si kategori me nevoja të ndryshme.

6

Mostaedi, Arian “Residences for the Elderly” - Architectural Design, LINKS, Barcelona, 1999

1. “ Opsionet e bazuara në komunitet - Historikisht, e konceptuar përmes dhënies së
shërbimeve përmes vizitave infermierike në shtëpi apo shërbimit shoqërues. Me një
fjalë, të moshuarit mbahen në lagjet e tyre por duke i lidhur ata me siguruesit e
shërbimeve për mbikëqyrje brenda komunitetit.
2. Klinikë gjeriatrike me pacient të jashtëm - Klinikë e specializuar mjekësore që
fokusohet në nevojat fizike, psikologjike, sociale dhe mjekësore të personave të
moshuar.
3. Përkujdesje ditore për të moshuar - Program ditor që siguron përzierje të
mbështetjeve sociale dhe mjekësore gjatë ditës për ata që ende banojnë në shtëpitë e tyre
private apo me familjet e tyre.
4. Shtëpi kujdesi / përkujdesje afatgjate - Rizedencë me orientim më të madh mjekësor
për persona të shtyrë në moshë që u nevojitet përkujdesje 24 – orëshe.
5. Azil për të moshuar - Një program i specializuar për përkujdesje dhe mbështetje të
individëve dhe familjeve të tyre në vitet e pleqërisë.
6. Rezidenca për të jetuar me asistim - Siguron programe të shumta që balancojnë
banimin me mbështetje të aktiviteteve dhe jetës së përditshme sikurse të bërit banjë dhe
veshjen.
7. Përkujdesje për të moshuar me Demencia / Alzhaimer - Program i specializuar për
të moshuar me nevojat e njerëzve me aftësi të kufizuar nga ana e të gjykuarit, perceptimit
dhe mbamendjes / kujtesës.
8. Apartamente / rezidenca për jetesë të pavarur - Banim me shërbime të dizajnuara
për të moshuarit, sikurse afrimi i ushqimit, pastrimi i shtëpisë dhe aktiviteteve tjera.
9. Komunitet i pensionuar me kujdes të vazhduar - Siguron një spektër të plotë të
shërbimeve dhe akomodimeve të banimit, nga ato të banuarit e pavarur gjerë tek ai me
asistim dhe përkujdesje infermieriko-mjekësore.
10. Komunitet i moshuar aktiv - Një stil jetese që siguron banim të përshtatshëm të lidhur
me rekreimin aktiv, argëtimin si dhe vazhdimin e edukimit.”7

7

Mostaedi, Arian “Residences for the Elderly” - Architectural Design, LINKS, Barcelona, 1999

Fig. 6 – Standardet arkitekturale

5.0 SHTRIRJA TIPIKE DHE KONFIGURIMI HAPËSINOR
Tradicionalisht, ndërtesat për përkujdese afatgjate të personave të moshuar, e kanë vendosur
njësinë e kujdesit si element qendror të organizimit hapësinor të projektimit dhe dizajnit të
objekteve shumë banesore për të moshuar. Kryesisht njësitë e kujdesit organizoheshin në trajta
si; L, T, X, V apo Y. Këto konfigurime u paraqiten nga një filozofi operimi që e vendoste
stacionin e kujdestarëve në qendër për arsye kontrolli, duke e rrethuar atë me të gjitha hapësirat
ndihmëse (utiliti, banjat, ngrënia, etj.) dhe njëherë duke i vendosur lozhat në fund të
korridoreve. Këto konfigurime u derivuan po ashtu edhe nga rregulloret që kërkonin dhe
kufizonin distancën maksimale të ecjes (zakonisht 120 këmbë apo 36m) nga stacioni i
përkujdesjes gjer te dhomat e banorëve. Përgjatë dy dekadave të fundit, primati i njësisë së
përkujdesjes në një masë të madhe është reduktuar. Paradigma e kujdestarit / infermierit si
figurë qendrore e kontrollit, po zëvendësohet nga një ekip autonom i përkujdesjes në grupe të
vogla të banoreve (të ashtuquajtura si “shtëpi të vogla”) të mbështetura nga një ekip i
infermiereve, punonjësve social, terapistëve dhe mjekëve.

9

Fig. 7 – Konfigurimi hapsinorë i trajtes - L

Fig. 8 – Konfigurimi hapsinorë i trajtes – X

Fig. 9 – Konfigurimi hapsinorë i trajtes - H

5.1 Njësitë banuese – Dhomat

Njësia kryesore për ndërtesat me kujdes të gjatë për persona të moshuar është dhoma. Shumica
e këtyre dhomave janë te konfiguruara si dhoma të vogla të ndara nga një apo dy persona.
Ndërkaq është shtuar kërkesa kohëve të fundit për më shumë privatësi të banoreve – dhoma për
një person. Shumica e kodeve të vendosura për këto institucione caktojnë minimumin e dhomës
për një person rreth 10 – 12m2 dhe 7.5 – 8.5m2 për person në dhoma shume-shtretërshe. Ky
minimum nuk përfshinë hapësirat tjera si; depo, hapësirën e tualetit apo vestibulin hyrës. Në
bazë të strukturës së të moshuarve, kërkesave dhe aktiviteteve të tyre, si dhe normave
projektuese që variriojne nga vendi në vend, dhomat mund të jenë:
•

“ Një shtretërshe (9.6 – 12m2)

•

Një shtretërshe me Banjë-WC personale (15.3 – 20m2)

•

Dy shtretërshe (15.8– 16m2)

•

Dy shtretërshe me Banjë-WC (20 – 27m2)

•

Apartamente, me dhomë të fjetjes dhe qëndrim ditor (1 apo 2 persona – 36m2)

•

Apartamente të pavarura, në rast të personave të moshuar pa kujdes intensiv, kjo njësi
banimi i ka të gjitha kthinat e nevojshme të jetës së përditshme: Qëndrimi Ditor,
Dhomën/ dhomat e Fjetjes, Kuzhinë, Tryezari, Depo e Garderobë, Banje/WC dhe
eventualisht Ballkon apo Lozhë. Madhësitë: 25- 35m2 për apartamente për një person,
45-55m2 për apartamente për dy persona. “8

Fig. 10 - Neufert, 3rd Ed.,2002

8

Roger H. Clark, Michael Pause “Precedents in Architecture: Analytical Diagrams, Formative Ideas, and
Parties” 3rd ed. John Wiley & Sons, Inc., New Jersey, 2005

5.2 Hapësirat me funksione mbështetëse te ndërtesat shumë banesore për të moshuar

Hapësirat dhe funksione e mëposhtme destinohen zakonisht për një njësi apo pavilion të
përkujdesjes së personave të moshuar:
•

“ Qilari - Një depo që përmban frigorifer, makinën e kafesë, lavaman, hapësirë për
ruajtjen e ushqimit dhe artikujve të thatë.

•

Tualeti public - Afër zonave të përbashkëta, me qasje për vizitor dhe për banorët.

•

Tualetet e stafit.

•

Lavanderia - Për larjen / terjen / hekurosjen e rrobave të banorëve.

•

Utiliti i pastër - I përdorur për ruajtjen e gjësendeve të pastra.

•

Utiliti i papastër - I përdorur për ruajtjen e përkohshme të çarçafëve dhe veshmbathjeve.

•

Ndërresat e pastra.

•

Kabineti i shtëpiakut.

•

Dhoma e medikamenteve. Një dhomë e mbyllur me kabinete të mbyllura, frigorifer të
vogël, një lavaman dhe hapësirë për ruajtjen dhe përgatitjen e medikamenteve.

•

Dhoma e protokollit. Kjo mund të jete një tavolinë në qëndrimin ditore apo një zyre e
veçantë. Në disa raste kombinohet me dhomën e medikamenteve.

•

9

Hapësirat ndihmëse. Për sistemet mekanike, elektrike dhe telekomunikuese.”9

Ligjerata VII, ligjerues Prof.cand.dr Banush SHYQERIU

Fig. 11 – Grupacionet, Metric handbook, 2008

6.0 TIPARET

DHE

KËRKESAT

E

PËRGJITHSHME

TË

DIZAJNIT

PËR

INSTITUCIONET E TË MOSHUARVE
Ndërtesa duhet të dizajnohet edhe nga detaji më i vogël për persona me aftësi të kufizuar, si dhe
fleksibilitet e lehtësi të qasjes dhe shfrytëzimit të hapësirave. Në këtë mënyrë: “Këto objekte
duhet të plotësojnë standardet e plota për shfrytëzim me karrocë invalidësh, qasja në objekt
duhet të jetë në një nivel me parterin ose të ketë rampë hyrëse, shkallët duhet të jenë të sheshta
me basamak të mbyllur të proporcionit 16/30 cm, skajet e shkalleve duhet të theksohen me
ngjyrë të dallueshme, rrethojat dhe mbajtëset duhet të vendosin si në të dyja anët e shkalleve po
ashtu edhe në rampa, ashensor e në korridore.”10 ashensorët si dhe kthinat e përbashkëta të
vendosura sa më në qendër të objektit për të mundësuar kujdes pa pengesa si dhe për të
minimizuar distancat e ecjes dhe shmangien e ndjenjës së izolimit, ndarje e qartë në mes të

10

Regnier, Victor “Designing for assisted living: guidelines for housing the physically and mentally frail” John
Wiley & Sons, New York, 2002

zonave të banorëve, stafit dhe vizitorëve, ndriçim të mirë natyral dhe artificial veçanërisht në
shtigjet e komunikimit, përdorim me konsiderim të lart të toneve, ngjyrave dhe materialeve
taktile për t'u ndihmuar banorëve të cilët janë pjesërisht të verbër apo të çorientuar, hapësira të
jashtme, të mbrojtura e me diellosje, me tipare të dizajnuara përkatësisht për të moshuar, etj

7.0 DETYRA E ARKITEKTIT NE IMPLIKIMET E DIZAJNIT NE INSTITUCIONET
PER TE MOSHUARIT

Pasi që të moshuarit kanë nevoja më të veçanta arkitekti ka për detyrë që të ketë kujdes në
dizajnimin e projektit si shembull që duhet të tregoj kujdes janë :
•

“shmangia e pajisjeve që nevojitet të manipulohen me anë të sjelljes, shtypjes apo
manipulimeve tjera precize.

•

minimizoj distancën e ecjes gjer te aktivitetet kryesore ditore sikurse hapësira për
ushqim dhe të krijoj vende më të shpeshta për ulje dhe pushim në holle, korridore dhe
afër ashensorëve.

•

siguroj karrige me lartësi të përshtatshme dhe me krah anash, për të asistuar në uljen dhe
ngritjen e këtyre personave.

•

siguroj kërkesat për qasje dhe operim, duke u fokusuar në nevojat fizike të personave të
moshuar që dallojnë nga nevojat e personave të ri me aftësi të kufizuar.

•

shmang shtrojat e rrëshqitshme e të lira, pragjet, sipërfaqet e rrëshqitshme dhe ato që
mund të shkaktojnë efektin e humbjes së balancit gjatë lëvizjes.

•

minimizoj tehet e mprehta apo qoshet që mund të shkaktojnë lëndime në rast të
rrëzimeve eventuale të këtyre personave.

•

siguroj mundësi për fitnes fizik, veçanërisht aktivitete në ujë, të cilat mund të forcojnë
muskujt pa i lënduar nyjet.

•

banje me qasje të lehtë.

•

kuzhina për banoret, preferohet me ndriçim natyror dhe vizura të hapura, që inkurajojnë
gatimin dhe ngrënien.

•

shtigje për ecje (brenda dhe jashtë objektit) që inkurajojnë aktivitetin fizik.

•

hapësira për fitnes dhe aerobi për të inkurajuar ushtrime kardiovaskulare.”11

Mostaedi, Arian “Residences for the Elderly” - Architectural Design, LINKS, Barcelona, 1999
15

Për të mbështetur mbajtjen e imazhit vetanak konsistent – individualitetin duhet që të
akomodojnë dëshirën e banoreve për të mbajtur mobiliarin e tyre përmes organizimeve
fleksibile. Duhet të krijojnë hapësira të adaptueshme që mbështet interesat sikurse; arti, muzika,
punimi i drurit dhe artet performuese.Gjithashtu njësi që mund të organizohen për preferenca
individuale dhe prioritete që reflektojnë stilin e jetës.
Hapësirat për aktivitete sociale përbrenda apo afër njësive të përkujdesit, duhet të sigurojnë:
•

“vende private për banoret dhe familjet e tyre apo mysafiret.

•

zona aktiviteti për lojëra, apo aktivitete të organizuara.

•

vende të rehatshme për diskutime në grupe, shikim të TV-së, dhe hapësira për ahengje
të vogla apo ushqime të përbashkëta.”12

Fig. 12 – Ambient i përbashkët për diskutim

Fig. 13 – Ambient i përbashkët për aktivitete

12

Mostaedi, Arian “Residences for the Elderly” - Architectural Design, LINKS, Barcelona, 1999

Fig. 14 – Ambient i përbashkët për aktivitete

8.0 ANALIZA E LOKACIONIT

8.1 Vendndodhja e lokacionit
Lokacioni i përzgjedhur gjendet në Gjilan saktësisht në kompleksin spitalor të qytetit afër
stacionit të autobusëve dhe parkut të qytetit. Topografia e terrenit ka një pjerrtësi te vogël
lokacioni ka qasje ne te dyja anët si para ashtu edhe mbrapa objektit etazhiteti maksimal përreth
objektit është B+P+3K

Fig. 15 – Ambient i aktiviteteve për lojëra

8.2 Reagimi ndaj vendit dhe koncepti
Objekti është i vendosu në atë mënyrë që nuk kërkon ndërhyrje të mëdha në teren.
Objekti është i vendosur në oborrin e kompleksit spitalor të komunës së Gjilanit ku është e
ndërlidhur mjaft mirë me hapësirat e këtij kompleksi duke i mundësuar shfrytëzimin sa me
racional të parcelës dhe hapësirave ekzistuese përreth saj.

9.0 PËRSHKRIMI I NDËRTESES PËR TË MOSHUARIT

Ndërtesat për të moshuar janë institucione të përkujdesit intensiv ndaj moshës së tret të shoqërisë
këto institucione përfshin akomodimin e këtyre personave, përkujdesje shëndetësore, aktivitete
sociale.

9.1 Bodrumi
Në bodrum do të kemi të integruar pjesën teknike të ndërtesës që mundëson funksionimin e
kësaj ndërtese, këtu do të përfshihen: Gardëroba për personel, depo për depozitimin e
materialeve të nevojshme për ndërtesën, depon ushqimore , ashensori i ushqimit, murgu , murgu
për kafshë, lavanderia , dhoma teknike. Qasja në bodrum është e mundur nga jashtë objektit
nëpërmjet rampës që gjendet në pjesën e pasme të objektit , nga brenda nëpërmjet dy
ashensorëve dhe nga shkallet të cilat janë të veçanta dhe kanë qasje vetëm në bodrum

9.1.1 Përdhesa
Në përdhesa ndërlidhen pjesa sociale dhe ajo shërbyese e institucionit, përfshin : Hollin hyrës ,
mensën , pjesën e qëndrimit ditor ,berber, punëtori artizanale, market, dhomat e pushimit të
përkohshëm ,kuzhina ,emergjencën , ordinance stomatologjike , dhoma e personelit mjekësor.

9.1.2 Kati i pare, dytë dhe tretë

Kati I,II dhe III përfshin pjesën akomoduese të institucionit me një kapacitet prej 120 banorëve
rezidencial ku secili katë mund te akomodoj 20 persona në 3 variante të dhomave , këto variante
përfshin dhoma për qifte, dhoma njishe, dhe dhoma për dy persona. Dhomat për qifte përmban:
Hyrja, kuzhina, banjo , qëndrimi ditor ,dhe dhoma e fjetjes. Dhoma për dy persona përmban,
Hyrjen, banjën , dhoma e fjetjes me dy shtretër individual. Dhoma njishe përmban : Hyrjen ,
banjën, dhoma fjetjes me një shtrat njësh, në secilin prej kateve ndodhet dhoma e infermiereve
për monitorimin 24 orë të banoreve .

9.2 Konstruksioni dhe specifikat e materialeve
Sistemi konstruktiv i zgjedhur për këtë objekt është sistemi konstruktiv skeletor nga betoni i
armuar. Materialet e tjera ndërtimore të përdorura në vilë janë :
Tulla,betoni,celiku,druri,etj.
Materialet të përdorura për estetik janë : Druri, Knaufi prej gipsit, Keramika, Graniti,Epoksi,etj.

9.3 Themelet
Lloji i themeleve i përvetësuar për këtë objekt është themel pllaka nga betoni i armuar me
trashësi 80cm, së pari do të bëhet heqja e humusit mbusha e parcelës se ndërtimit me zhavorr
ngjeshja e zhavorrit ku moduli i ngjeshmërisë duhet të jetë më madh se 60 Mpa. Objekti është
i ndarë në III lamela ku secila nga lamelat do të përdor të njëjtin sistem konstruktiv

9.4 Shtyllat, Trajet, Pllakat e konstruksionit meskatësh, shkallët
Të gjitha janë nga betoni i armuar dhe të dimensionuar në bazë të llogaritjeve statike

9.5 Pjesa ekologjike
Po ashtu kemi menduar edhe për pjesën ekologjike të ndërtesës ku mbi kulm kemi vendosur
sistemin solar për ngrohje të ujit dhe për përfitimin e energjisë . .

10.0

EXTERIERI I NDËRTESES – FASADAT

Materialet të cilat i kemi përdorur në fasadë janë : Druri dhe guri me anë të të cilave jam
munduar që të krijoj një ambient luksoz ,komod dhe relaksues për banorët, gjithashtu me këto
materiale kam arritur nivele të mira të izolimit akustik dhe tërmik të objektit. Me perdorimin e
këtyre materialeve dhe dizajnit të objektit un ju kam përmbajtur stilit minimalist te arkitektures.

PËRFUNDIMET / KONKLUZIONET

I gjithë procesi i dizajnimit dhe i projektimit të ndërtesës ka qenë sfidë në vete për mua, por me
hulumtimet e bëra dhe ndihmën e profesorit kam arritur që të dalë me një ndërtesë luksoze dhe
komode.
Trendit në zhvillim lidhur me shtëpitë për të moshuar kanë qenë prioritet i im ,duke mos
anashkaluar gjithashtu as të kaluarën e cila përmban në vete një histori të çmuar dhe e cila jep
shembuj, duke arritur ne konkluzion konkret lidhur me çështjen se si duhet të funksionoj një
shtëpi për të moshuar dhe se shtëpia për të moshuar është komode dhe funksionale për banim,
e cila është paraparë për 120 persona rezidencial dhe po ashtu ka hapësira për pritjen e
mysafirëve.
Ndërtesa do të na shprehë një ndjenjë ngrohtësie dhe lumturie në luksin e paraqitur që do të
përjetojnë banorët.

21

REFERENCAT

1.SHYQERIU, Banush - Ndërtesat shumëbanesore për të moshuar - shtëpitë / rezidencat e të
moshuarve
2.BAICHE, Boudmaha,Nicholas Walliman Eds. “Ernst and Peter Neufert: Architect's Data” 3rd
ed. Blackwell Publishing, 2002
3.Adler, David “METRIC HANDBOOK: Planning and Design Data” Architectural Press, 1999
4.Mostaedi, Arian “Residences for the Elderly” - Architectural Design, LINKS, Barcelona,
1999
5.Eastman, Perkins “Building Type Basics for Senior Living” 2nd ed. Wiley, New Jersey, 2013
6.Regnier, Victor “Designing for assisted living: guidelines for housing the physically and
mentally frail” John Wiley & Sons, New York, 2002
7.Roger H. Clark, Michael Pause “Precedents in Architecture: Analytical Diagrams, Formative
Ideas, and Parties” 3rd ed. John Wiley & Sons, Inc., New Jersey, 2005
8.Unwin, Simon "Analysing Architecture" Routledge, New York, 1997
9. Laseau, Paul “Graphic Thinking for Architects & Designers” 3rd ed., John Wiley & Sons,
New York, 2001
10. Boubekri, Mohamed "Daylighting, Architecture and Health: Building Design Strategies"
Elsevier Ltd., Oxford, 2008

22

